
పదునాఱవ రాత్రి కథ

జాలరిబిత్తరి తైర్థికునిఁ గూడుట




మ. పొగడం జొప్పడు సౌరసేనజగతిన్ బుణ్యోపలబ్దం బనే

నగరం బొక్కటి యందుఁగాఁపుర ముదీర్ఘప్రౌఢితోనుండు భ

ద్రగుణాపేతుఁడు సూతవంశజుఁడు కుద్దాలాభిధానంబునన్

దగఁ బెంపొందినవాఁడు రూపజితకందర్పుండు భామామణీ! 179



తే. రాజ నలరాజ రతిరాజ రామరాజ

రాజ రాజాత్మ జామర్త్యరాజజ వన

రాజ రాజిత రేఖా విరాజమాన

సౌష్టవాకార సంపత్తి జరగు నతఁడు. 180



క. తరణి జని తరణి ధరణీ

తరుణీ రమణీయ వేణిఁ దత నిర్ఘరిణీ

వర రమణీమణి శ్రిత జన

దురితాటవ్యరణి సుగుణ ధోరణి యమునన్. 181





పడవలు, వలలు, జలచరములు





తే. ఈదుకొయ్యలు తెప్పలు నీఁదుకాయ

లరడ లరికోళ్లు పడవలు తరులు పుట్లు

చేపడవ లోడ లాదిగాఁ జెలఁగునట్టి

యంబుతరణంబులకు నెల్ల నధిపుఁడతఁడు. 182



క. ఆకర్ణదఘ్న పుణ్యక

థాకథన లలిత హృదయుఁ డసమాన యశుం

డా కర్ణధారుఁ డంహతి

ధీకర్ణుఁడు ధీవరకుల దేవుం డరయన్. 187

		 ఈ పేజీలో చివరి మార్పు 8 జూన్ 2020న 01:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

